КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

«Меставывса тӧдчанлуна мупытшса озырлун участокъяс серти мупытшса озырлунсӧ геология боксянь туялӧм, наӧн колананогӧн вӧдитчӧм да найӧс видзӧм бӧрся дінмуын канму дӧзьӧр нуӧдан пӧрадок йылысь» Коми Республикаса Веськӧдлан котырлӧн 2012 во кӧч тӧлысь 11 лунся 376 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:
1. Пыртны «Меставывса тӧдчанлуна мупытшса озырлун участокъяс серти мупытшса озырлунсӧ геология боксянь туялӧм, наӧн колананогӧн вӧдитчӧм да найӧс видзӧм бӧрся дінмуын канму дӧзьӧр нуӧдан пӧрадок йылысь» Коми Республикаса Веськӧдлан котырлӧн 2012 во кӧч тӧлысь 11 лунся 376 №-а шуӧмӧ вежсьӧмъяс содтӧд серти. 
       2. Тайӧ шуӧмыс вынсялӧ сійӧс примитан лунсянь. 
Коми Республикаса Веськӧдлан котырӧн

Юрнуӧдысьӧс Медводдза вежысь 




         Л. Максимова

Сыктывкар 

2017 вося ода-кора тӧлысь 2 лун

245 №

Коми Республикаса Веськӧдлан котырлӧн

2017 во ода-кора тӧлысь 2 лунся 245 №-а шуӧм дорӧ

СОДТӦД

«Меставывса тӧдчанлуна мупытшса озырлун участокъяс серти мупытшса озырлунсӧ геология боксянь туялӧм, наӧн колананогӧн вӧдитчӧм да найӧс видзӧм бӧрся дінмуын канму дӧзьӧр нуӧдан пӧрадок йылысь» Коми Республикаса Веськӧдлан котырлӧн 2012 во кӧч тӧлысь 11 лунся 

376 №-а шуӧмӧ пыртӧм
ВЕЖСЬӦМЪЯС
«Меставывса тӧдчанлуна мупытшса озырлун участокъяс серти мупытшса озырлунсӧ геология боксянь туялӧм, наӧн колананогӧн вӧдитчӧм да найӧс видзӧм бӧрся дінмуын канму дӧзьӧр нуӧдан пӧрадок йылысь» Коми Республикаса Веськӧдлан котырлӧн 2012 во кӧч тӧлысь 11 лунся 376 №-а шуӧмын: 

Меставывса тӧдчанлуна мупытшса озырлун участокъяс серти мупытшса озырлунсӧ геология боксянь туялӧм, наӧн колананогӧн вӧдитчӧм да найӧс видзӧм бӧрся дінмуын канму дӧзьӧр нуӧдан пӧрадокын, мый вынсьӧдӧма шуӧмӧн (содтӧд): 
1) 2 пунктын да 7 пунктса медводдза абзацын «вӧр-ва озырлун да гӧгӧртас видзан» кывъяс вежны «промышленносьт, вӧр-ва озырлун, энергетика да транспорт» кывъясӧн;  

2) 13 пунктын:

а) содтыны татшӧм сюрӧса 71 пунктув:

«71) тӧдмӧдны юрнуӧдысьӧс, мӧд чина мортӧс либӧ юридическӧй кывкутысьӧс уполномочитӧм петкӧдлысьӧс, асшӧр уджалысьӧс, сылысь уполномочитӧм петкӧдлысьӧс документъясӧн да (либӧ) юӧрӧн, кутшӧмъясӧс босьтӧма ведомствокостса юӧрӧн йитчӧм серти;»;

б) 8 пунктув гижны тадзи:

«8) эрдӧдӧм торкалӧмъяс серти примитан мераяс урчитігӧн тӧд вылын кутны индӧм мераяслысь торкалӧмъяслӧн сьӧкыдлунлы, налысь йӧзлӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, канмулӧн безопасносьтлы, вӧр-ва да техногеннӧй сяма виччысьтӧмторъяс артмӧмлы лоны вермана опасносьтлы лӧсялӧмсӧ, а сідзжӧ оз ков лэдзны гражданалысь, сы лыдын асшӧр уджалысьяслысь, юридическӧй кывкутысьяслысь инӧдъяс да оланпас серти интересъяс подулавтӧг дзескӧдӧмсӧ;»;

в) 13 — 16 пунктувъяс гижны тадзи: 

«13) гижны нуӧдӧм прӧверка йылысь прӧверкаяс серти учёт нуӧдан журналын сэк, кор сійӧ эм юридическӧй кывкутысьлӧн, асшӧр уджалысьлӧн;

14) сэк, кор прӧверка нуӧдігӧн эрдӧдӧма быть колана корӧмъяс серти торкалӧмъяс, юридическӧй кывкутысьлы, асшӧр уджалысьлы, гражанинлы урчитӧм пӧрадокын сетны эрдӧдӧм торкалӧмъяс бырӧдӧм йылысь предписание найӧс бырӧдан кадколастъяс индӧмӧн да (либӧ) йӧзлӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы, канмулӧн безопасносьтлы, торъя йӧзлӧн да юридическӧй кывкутысьяслӧн эмбурлы, канму либӧ муниципальнӧй эмбурлы лёктор вӧчӧмысь видзчысьӧм серти, вӧр-ва да техногеннӧй сяма виччысьтӧмторъяс артмӧдысь ӧлӧдӧм серти мероприятиеяс, а сідзжӧ федеральнӧй оланпасъясӧн урчитӧм мукӧд мероприятие нуӧдӧм йылысь предписание; 

15) урчитӧм пӧрадокын примитны эрдӧдӧм торкалӧмъяс бырӧдӧм бӧрся видзӧдӧм серти, наысь ӧлӧдӧм серти, гражданалӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы лёктор вӧчны вермӧмысь видзчысьӧм серти, канмулысь безопасносьт могмӧдӧм серти, вӧр-ва да техногеннӧй сяма виччысьтӧмторъяс артмӧдысь ӧлӧдӧм серти мераяс, а сідзжӧ сійӧ йӧзсӧ, кодъяс лэдзисны эрдӧдӧм торкалӧмъяссӧ, кывкутӧмӧ кыскӧм серти мераяс; 
16) прӧверка нуӧдігӧн кӧ казялӧма, мый юридическӧй кывкутысьлӧн, сылӧн филиаллӧн, петкӧдланінлӧн, тэчас юкӧдувлӧн, асшӧр уджалысьлӧн, гражданинлӧн уджыс, наӧн зданиеяс, стрӧйбаяс, сооружениеяс, жыръяс, оборудование, татшӧмсяма объектъяс, транспорт средствояс уджӧдӧм, наӧн вӧчӧм да вузалӧм вузӧс (вӧчӧм уджъяс, сетӧм услугаяс) вермӧны веськыда вӧчны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, канмулӧн безопасносьтлы, артмӧдны вӧр-ва да техногеннӧй сяма виччысьтӧмторъяс либӧ татшӧм лёкторсӧ вӧчӧма нин, дӧзьӧр нуӧдысь органлы быть колӧ дзик пыр примитны лёктор вӧчны позьтӧмлун серти либӧ юридическӧй кывкутысьлысь, сылӧн филиаллысь, петкӧдланінлысь, тэчас юкӧдувлысь, асшӧр уджалысьлысь, гражданинлысь уджсӧ недыр кад кежлӧ дугӧдлытӧдз Административнӧй инӧд торкалӧмъяс йылысь Россия Федерацияса кодексӧн урчитӧм пӧрадокын, вузалӧмысь прӧдукция бергӧдтӧдз сійӧс вӧчӧмсӧ дугӧдӧм серти мераяс, кутшӧм вермӧ вӧчны лёктор гражданалӧн олӧмлы, дзоньвидзалунлы да гӧгӧртаслы, да став позяна ногӧн тӧдмӧдны гражданаӧс, а сідзжӧ мукӧд юридическӧй кывкутысьӧс, асшӧр уджалысьӧс лёктор грӧзитӧм да сыысь видзчысян ногъяс йылысь юӧрӧн.».

